
[bookmark: _GoBack]Հայաստանի Հանրապետության կառավարությունը Ազգային ժողովին առաջարկում է Հայաստանի Հանրապետության Ազգային ժողովի 2026 թվականի փետրվարի 10-ից գումարված Հայաստանի Հանրապետության Ազգային ժողովի  հերթական նիստերի ավարտից 30 րոպե հետո գումարել Հայաստանի Հանրապետության Ազգային ժողովի արտահերթ նիստ: Օրակարգում ներառվել է մեկ հարց՝  «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» Հայաստանի Հանրա-պետության օրենքի նախագիծը:
«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» 2024 թվականի դեկտեմբերի 4-ի ՀՕ-525-Ն օրենքով ներդրվել է աշխատանքային պայմանագրերի կնքման թվային համակարգ, որով սահմանվել է, որ 2026 թ. հունվարի 1-ից՝ աշխատանքային պայմանագրերի կնքումը, դադարումը և փոփոխումն իրականացվելու է բացառապես թվային համակարգով։ Ընդ որում, սահմանվել է, որ թվային համակարգում աշխատանքային պայմանագրերը կնքվում են կողմերի էլեկտրոնային թվային ստորագրությամբ։
Արտահերթ նիստ գումարելու անհրաժեշտությունը պայմանավորված է էլեկտրոնային թվային ստորագրության խնդիր ունեցող անձանց աշխատանքային հարաբերությունների ծագման անխափան ընթացքն ապահովելու հանգամանքով:
	
Նախագծի՝ երկրորդ ընթերցմամբ քննարկումը առաջարկվում է կազմակերպել առաջին ընթերցմամբ ընդունումից հետո՝ 24 ժամվա ընթացքում:  Նախագծի վերաբերյալ գրավոր առաջարկները և գլխադասային հանձնաժողովի եզրակացությունը ներկայացնելու համար առաջարկվում է սահմանել երեքական ժամ:




